
ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի N 1918-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

Իրավական ակտի ընդունման անհրաժեշտությունը

ՀՀ կառավարության 2002 թվականի նոյեմբերի 28-ի N 1918-ն որոշման մեջ լրացումներ և փոփոխություններ կատարելու անհրաժեշտությունը պայմանավորված է Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալության գործունեության կազմակերպման արդյունավետության  բարձրացման անհրաժեշտությամբ: Այն պարագայում, երբ որոշակի գործառույթ արդեն իսկ իրականացվում է որևէ կառուցվածքային ստորաբաժանման կողմից, նույն գործառույթն իրականացնող մեկ այլ միավորի անհրաժեշտությունը բացակայում է: Միևնույն ժամանակ փոփոխությունների իրականացումը պայմանավորված է «Հրապարակային ծանուցումների մասին» Հայաստանի Հանրապետության օրենքով նախատեսված հրապարակային ծանուցումների պաշտոնական ինտերնետային կայքի սպասարկման աշխատանքները արդյունավետ իրականացնելու, ինչպես նաև քաղաքացիներից փաստաթղթերի ընդունման և էլեկտրոնային գրանցման գործընթացի հետ կապված գործառույթները իրականացնելու նպատակով գործակալության կառուցվածքում համապատասխան կառուցվածքային ստորաբաժանումների  նախատեսման անհրաժեշտությամբ:
Ինչ վերաբերվում է նախագծի 1-ին կետի 1-ին ենթակետի և 2-րդ ենթակետի 1-ին պարբերությամբ նախատեսվող լրացմանը, ապա այն պայմանավորված է, նշված որոշումը ՀՀ կառավարության 2002թ. նոյեմբերի 28-ի N 1917-Ն որոշման հետ համապատասխանեցման անհրաժեշտությամբ:
Ընթացիկ իրավիճակը և խնդիրները

Իրականացվող բարեփոխումների արդյունքում ներդրվել է «մեկ պատուհան» սկզբունքը, համաձայն որի, քաղաքացին իրավաբանական անձ գրանցելու համար այլևս ստիպված չի լինի հավաքել անհրաժեշտ տեղեկանքներն ու փաստաթղթերը մի քանի պետական մարմիններից: Այս սկզբունքի ներդրմամբ, իրավաբանական անձի գրանցումը կամ որպես անհատ ձեռնարկատեր հաշվառումը, կատարվելու է «մեկ պատուհանից»: Պետական ռեգիստրի տարածքային ստորաբաժանումը գրանցելու է իրավաբանական անձը, ֆիրամային անվանումը, նույն տեղում տրամադրվելու է նաև հարկ վճարողի հարկային համարը: Սրան զուգահեռ, ներդրվել է նաև համացանցային գրանցումն ու համացանցի միջոցով փաստթաթղթերի նախնական մուտքագրումը: Բացի այդ, ներկայումս պետական ռեգիստրի Երևան քաղաքի համապատասխան տարածքային բաժինները տեղակայված են մեկ վայրում և վերջիններիս ղեկավարումը հնարավոր է իրականացնել նաև մեկ տարածքային ստորաբաժանման շրջանակներում:  

Հաշվի առնելով վերոգրյալը` Հայաստանի Հանրապետության տարածքում մեկից ավելի տարածքային ստորաբաժանումների առկայության  անհրաժեշտությունը բացակայում է:

Միևնույն ժամանակ, «Հրապարակային ծանուցումների մասին» Հայաստանի Հանրապետության օրենքով նախատեսված հրապարակային ծանուցումների պաշտոնական ինտերնետային կայքի վարման եւ տեխնիկական uպաuարկման ծառայությունները  մատուցվում են Հայաuտանի Հանրապետության արդարադատության նախարարության  կողմից: Ապասարկման աշխատանքները արդյունավետ իրականացնելու նպատակով անհրաժեշտ է գործակալության կառուցվածքում նախատեսել համապատասխան կառուցվածքային ստորաբաժանում:
Հաջորդ փոփոխությունը կապված է «Փաստաթղթերի ընդունման և սպասարկման բաժնի ստեղծման հետ: Այս բաժնի ստեղծման անհրաժեշտությունը պայմանավորված է «մեկ պատուհան» սկզբունքի առկայությամբ, և իր հերթին կնպաստի քաղաքացի- պետական ծառայող շփումները նվազագույնի հասցնելուն, ինչպես նաև կոռուպցիոն ռիսկերի բացառմանը: Բացի այդ նշված ստորաբաժանման ներդրումը կնպաստի ծառայությունների որակի բարձրացմանը, քանի որ ծառայությունների ողջ փաթեթը հաճախորդներին կտրամադրվի մեկ պատուհանի միջոցով:
Կարգավորման նպատակը և ակնկալվող արդյունքը
Հայաստանի Հանրապետության կառավարության 2002 թվականի նոյեմբերի 28-ի N 1918-N որոշման մեջ լրացումներ և փոփոխություններ  կատարելու մասին» Հայաuտանի Հանրապետության կառավարության որոշման նախագծի ընդունումը կնպաստի ՀՀ արդարադատության նախարարության իրավաբանական անձանց պետական ռեգիստրի գործակալության կազմակերպչական արդյունավետության բարձրացմանը, կբացառի գործառութային կրկնողությունը, ինչպես նաև կվերանա նշված որոշման և ՀՀ կառավարության 2002թ. նոյեմբերի 28-ի N 1917-Ն որոշման միջև առկա հակասությունը: 
